
लवकरच प्रासिद्ध होणारी पुस्तके. _ 
' प्रेमाचा संन्यास कीं संन्यासाचे प्रेम! 

: दैवी प्रेमाची कल्पना आणून देणारे एक सामाजिक चित्र या कादं 
बरींत रेखाटलें आहे. 8 

श्रीमत्‌ भगवदर्गाततील य 

__ सूत्रमय वाक्ये. 
४ श्रीमत्‌ भगवट्टीतेची पाने वारंवार चाळीत असतांना 'सूत्रमय. वाः 

. "संन्यास, “योग,' “योगारुढ,* “संन्यासी,' “त्याग,' इत्यादि शद्गांच्या, गौ 

स्पष्ट रीतीनें विशद केलेल्या, व्याख्या व॑ निरनिराळे सिद्धांत--जे आढळले 
ह्या ग्रंथांत ग्रथित केले आहेत. | र ह 

र अ क त 
अणजूरकर घराण्याचा सांद्यंतं इतिहा 

ह्यांत सामान्यतः ज्ञातीची पू्वेपीठिका, ज्ञातीच्या इतिहासांत ह्या घराण्या 

स्थान, त्याची सन १७३९ तल्ली कामगिरी, इनाम वगैरेबद्दलचे त्याचे हक, ल 
तील प्रसिद्ध पुरुषांची कृत्यें, वंशावळ इत्यादि येणार आ वै | 

पाठारे क्षत्रिय ज्ञातीचा, किंवा एखाद्या अ "एकहि इतिट 
आजपर्यंत उपलब्ध नाहीं. तरी, ज्ञातिबांधवांस व अणजूरकर घराण्यांत 

प्रत्येक इसमास अशी विनंति आहे कीं, ज्यांचेजवळ ज्ञातीबद्दल, किंवा ह्या रष 
प्याबद्दल, जी माहिती असेल ती त्यांनीं मजकडे पाठविल्यास फार फार उपव 

होताल. 1 का रं 
खक --गजानन गोविद नाई 

पुस्तके मिळण्याची ठिकाणें:--- स्टेशानरोड--ठाणे. : 

ठाणे-श्रीदत्त एजन्सी. 
प किराणा मालाचे व्यापारी व॑ कमिद्यन्‌ एजन्ट्सू. 

चश्ि ठाणा बुक-डेपो, बाजारपेठ. 
. कल्याण-जोश्ी यांचें स्वदेशी मालाचें दुकान, पाराजवळ.

३” - दोर्न शब्द -._*_ 
. माच लिहावे; अी-स्तुतच्या निवंघ-लेखकाची इच्छा व आग्रह; 

परंतु ह्या * करमणुकीच्या प्रकारा 'ला अशा कोणत्या आणखी पग्रास्ता- 

विक दोन शब्दांची जोड दिली असतां, त्यासुळें, निबंध-वाचकांची- 

घटकाभरच कां होईना--* करमणूक 'होईल, हें कळत नाहीं. लेखकाने 

आपल्या निबंधांत, शक्‍य तेवढा, “ आपणांतील करमणुकीच्या प्रका- 

रां'चा विचार सांगोपांग केला आहे; तो वाचकांच्या निदशनास 

येईलच. प्रस्तुत निबंधकाराच्या, आजवर गुलदस्तांत असलेल्या, कांहीं 

कृतींपैकीं, विद्ज्नसमूहापुढें भीतभीतच आणिलेली, ही त्याची प्रथम 

कृति होय. कोणाहि लेखकाच्या कोणत्याहि कृतींत दोष असणें स्वाभा- . 

विक आहे; तथापि, *“एकोहि दोषो शुण खन्निपाते--' या 
न्यायाने, त्याच्या कृतीत; गुणसमुचयाव्यतिरिक्त, आढळून येणारा 

एखाददुसरा दोष केव्हांहि क्षम्यच आहे. 

सदरील निबंधांत | आ “ करमणुकीची व्याख्या करून, मनाला : 

तिची आवइयकता केव्ही असते याचें विवेचन थोडक्यांत. मुद्देसूद केलें 

आहे. “करमणूंक' ही केव्हांहि, कोणालाहि, हवीच आहे. इंग्रज तत्त्ववेत्ता 

खवेट्स्‌ ((2०7 3113) ह्यणतोः-*धलुष्य प्रत्यंचावर ओढून एकसा- 

रखें वांकबून ठेवणें कधींहि श्रेयस्कर नसतें. त्याला कामापुरतेंच वांकवून 

नंतर सर्वकाळ ताठच ठेवणें धल्चुर्विद्येच्या दृष्टीनें अत्यावश्यक असतें. याच 

नियमालुसार मानवी स्वभावाला नेहमीं श्रमांच्या प्रत्यंचाखालीं वांकून 

राहणें खपत नाहीं. त्याला करमणुकीसाठी नेहमीं ताठच ( सोकळें ) 

ठेवणें इष्ट असतें. रंजन हें भानवी स्वभावाचें जीवनच हेय. ”' 
. पण तें नियमबद्ध असावे. “२८०7681070 500718 70 ७6 पा 

७ पडा655, 9: शि: प३ 107 ॥(--' असें एका तत्त्ववेत्त्याचे 

- ह्यणणें आहे;--अक्षरशः खरें आहे. वरील बंहुमोल वचनाचा मतितार्थ



इतकाच कीं, आधीं कत्यैव्यद्क्षता व तद्नंतर, फावल्यावेळीं, “करमणूक.” 

* करमणूक ' शब्दाची व्याख्या-*खरी करमणूक -माझ्या मत, अशीच 

असावयास पाहिजे आहे. नाहींपेक्षां, हातीं घेतलेल्या कामाची बेपरवा होत 

आहे,आल्यागेल्याची वास्तपुस्त नाहीं, यजमान आपले खुशाल माडीवरील 

दिवाणखान्यांत मित्रमंडळीसह चकाट्या पिटीत व॒ खिदळत बिक्षि- 

कूचा डाव खेळत आहेत, किंवा तासचेतास सोंगट्यांच्या फॅका- 

फॅकीचा धिंगाणा घालून आपल्या हलकल्लोळानें सारें घर--किंबहुना, . 
सारी आळी--द॒णाणून टाकीत आहेत, अशाच प्रकारचे हल्लीचे कांही 

“ करमणुकीचे प्रकार '' आपल्यांत राजरोस चालू असल्याचा अलुभव 

आहे ! असें नसावें. ती खरीखुरी * करमणूकच * नव्हे. * करमणूक ' 

कशी असावी--याविषयी थोडक्यांत लिहावयाचें ह्यणजे--ती कानाला 

मधुर, नेत्रांना आल्हादकारक, शरीराला स्पशछुखद व बळकटी आण-, 

णारी, मेंदूला पोषक, बुद्धीला वर्धक व ज्ञानदायक, अशी असावी. नाहींतर, 

“ करमणुकी * पासून आजवर अनेक अनर्थ ओढवल्याची इतिहास 
मधूनमधून साक्ष देत आहे. “करमणूक ' करितां करितां, थट्टेला 

प्रारंभ होऊन, या सर्वांचें पर्यवसान अखेर ह. । (डणांत व मारामारीत 

झाल्याची शेंकडों उदाहरणें घडलीं आहेत, ह] घडत आहेत ! असें 

स्थित्यंतर घडवून आणणारी किती अधमपणाची इृत्ति ही !! “करम- 

णुकी”करितां लालचावलेल्या शहाण्यानें आपले पाऊल जपून टाकावे. 

शेवटीं, श्रीगजानलनकृपाप्रसादानें, गज्ञाननाळा--निबंध- 
लेखकाला--विविधविषयन्रंथरचनेच्या कामीं उत्तरोत्तर आधिक स्फूर्ति 

होऊन, त्याचे हातून चिरकालींन वाड्ययसेवा घडावी; इतकें इच्छून, 

थेथेंच या प्रस्तावनेदाखल लिहिलेल्या दोन शह्दांची परिसमाप्ति कर- 
ण्यांत विशेष आनंद मला वाटत आहे ! 

टि, 

त त 1 आत्माराम मोरेश्वर पाठारे. 
ता. १५ आगष्ट १९१५,

। निज संवगड्यांस चटका लावुनि अल्पावधींत परलोका । 
गेला जो एकाकी मजला मारीत ठेविले हांका ॥ १ ॥ 
मज्ज्येष्ठ--बंधु--तनया खंडेराया तया खमर्पींती । 

1 वाज्श्मय-खुम-मालळा ही; छ-जना अल्पेंहि तोष बहु होतो ॥२॥ 
नि क. ग. गो. नाईक. 

ळ््झ्ि च्रमिअ वि क. सुंबई मा प्रमिअर आई प्रिंटिंग वक््सं, कोट, सुंबई. 
क १ क्ले

प्रिय अध्यक्षमहाराज व सभ अ 

पाठारे क्षत्रिय ज्ञातीला ललामभूत व ह्यणून आति प्रिय असलेल्या 

कर्मवृद्ध, अथात ज्ञानवृद्ध व विज्ञानव्द्ध क्षात्र्यैक्य-समाजानें प्रसिद्ध 

र केलेल्या हस्त-पत्चकाला अचुसरून निबंधाकरितां ठरावेलेला विषय- 

“ आपणांतील करमणुकीचे प्रकार *-माझ्या ह्या आजच्या निबं- 

घाला कारण आहे. न 
की ७... 

1विषयप्रवदा 

१1] निबंधाचा विषय वाचल्याबरोबर माझ्या मनांत पहिला विचार 

-- हा उद्भूत झाला कीं, * आपणांतील '* ह्मणजे कोणामधी।ल १ आपल्या 
'. भक्षातींतले,,. कीं * हेंदुसमाजां ? तळे ? अथवा, एकंदर “* हिंदी 

.:  लोकांतले?? अशीहि शंका आली कीं, कदाचित्‌ “ आपणांतील ' 

हा शब्द “मानवकुलद्शशकहि ' असावा. एक वेळ अशी भावना 
झाली कां, “*आपणांतील ' ह्यणजे “ पुरुष-जातीतील * होय. “आप- 
णांतील ' ह्यणज़े “आपल्या ज्ञातीतील ' अथवा * पुरुष-जातींतील * 

इतका आकंचित अथै-अथवा, सर्व मान१कुलांतील इतका आति



(२३) 

विस्तृत अर्थ-न घेतां, सध्यां आपल्या डोळ्यांपुढे रात्रंदिवस अस- 
लेला हिंदु अथवा हिंदी समाज ह्यांत सढ असलेले, असा अर्थ समजून 

पुढील प्रतिपादन मी करीत आहें. 

विषयविभाग 
वशल अश घेऊन प्रतिपादन करण्यास सुरवात करितांच पहिली 

“गोष्ट ही ध्यानांत येते. कीं, ह्या “प्रकाराचे ' दोन'भागं पाडिले जातील. 

४ “एक पुरुषांचे करमणुकीचे प्रकार, व दुसर स्त्रियांचे करमणुकीचे प्रकार. 
'_ कारण, पुरुषांचे करमणुकीचे मार्ग व ख्रियांचे करमणुकीचे माग बहुतांशी 

'_ क्षिन्नच आहेत. अर्थात्‌ वरील विषयाचे “ पुरुषांचे ' व “ स्रियांचे ' 

असे दोन भिन्न विभाग होत. तेव्हां, निबंधाच्या विषयाचें प्रतिपादनहि 

दोन विभागांतच केलें पाहिजे. 

व्याख्या 

करमणुकीचे प्रकार निवेदन करण्याच्या अगोदर * करमणूक * 

शब्दाची व्याख्या आपल्याला देतां आल्य।स, ल्या व्याख्येच्या आधा- 

राने एकंदर विषयविवेचचन चांगलें साधेल हें खरच. तेव्हां, तसाच 
प्रयत्न करितों. “ करमणूक ' हा शब्द उच्चारिल्याबरोबर, अथवा तों 

शब्द आपल्या कानावर आल्यानंतर; किंवा त्या शब्दाची स्मृति 

झाल्याबरोबर, आपल्या मनांत कोणती कल्पना येते, त्याचा विचार 
आपण निरीक्षणपूर्वेक केल्यास, ती कल्पनाच ही बरोबर व्याख्या 

होय. शब्दांत त्याचें योग्यसें प्रातिंबिंब उमटणार नाहीं. तरी, असें 
ह्मणतां येईल कीं, कतेव्य, आशा, इच्छा, इत्यादि आशापाशशतांनी 
जखडून अहर्निश कामाच्या रगाड्यास जोडलेल्या मनाची त्या बंदी- 

वासांतून स्वच्छंदाच्या हवेंत जी सुटका, ती स्थिति “करमणूक * 

होय. ज्या स्थितींत मनाच्या इत्ति, गरजांची व इतर तशा बंध- 

नांची कोंडी फोडून, मोकळ्यापणानें विहरतात, ती स्थिति “ कर-

मणूक. ' अशी स्थिति-मनाची पाशसुक्त स्वैरदत्ति-ज्या उपायांनी 
आणितां येते, 'ते उपाय * करमणुकीच्या प्रकारां ' खालीं येतात. 

केव्हां केव्हां मात्र हें  मनाचें स्वच्छद्दीपण निरुपद्रवी; हितकारी व 

, सात्विक वृत्तीच न राहतां अनाचारी, अहितकारी, अनीतिमूलक व 
नाच वृत्तीचें असतें. अशा वेळचे ते “करमणुकीचे प्रकार ? हि अनी- 

तिमूलक व अमाऱुष असे असतात. 

” करमणुकीची आव्यकता 
अशा रीतीनें कायम असलेलें मन कार्यातून काहून त्याला थोडीशी - 

मोकळीक देणे आवश्यक आहे कीं काय, ह्याचा विचार केला पाहिजे. 

मन नेहमीं एकाच कार्यांत मम्न राहूं शकेल काय, हा पहिला प्रश्न. 

*मन एकाच गोष्टींत जर मम्न राहूं शकतें, तर, “* करमणूक ' उत्पन्न 

होत॑चना. मन फारच चंचल असल्यामुळें तें एका ठिकाणीं फार 

वेळ राहू शकत नाहीं. पिशाचबाधा झालेल्या मकेटाप्रमाणें तें अनेक 

ठिकाणीं हिंडत असतें; व एकाच गोष्टींकडे फार वेळ तें लाविल्यास 
लागलेच कंटाळतें. तं एकदां कंटाळले कीं, त्याला बाहेरची हवा 

घ्यावयास सोंडावें छागतें. नाहीं तर, तें मग कह्याच्याहि उपयोगीं 

पडूं शकत नाहीं. ज्याप्रमाणें अन्नाचा पालट करावाच लागतो, तेव्हां 

शरीर समावस्थेंत राहतें; तच मनावे विषयहि वेळोवेळी पालटले 

तरच ते समावस्थेत राहतें. “करमणकी'चा जन्म मनाच्या 
विषयपालटांत झालेला आहे. अर्थात्‌ मनाचें मनपण ठेवावयाचे 

असल्यास * करमणूक ' ही जीवंत असावयास पाहिज आहे. एका 
विषयावरून-एका कामांतून-काहून सन दुसरीकडे लाविल्यास, आप- 

णाला नाविन्यासुळें एक प्रकारचा विशेष आनंद होतो; ही गोष्ट 

प्रत्येकाच्या अनुभवास आली असेलच. पण दुसराहि विषय पहिल्या 

इतकाच रुक्ष असेल, तर, त्या ठिकाणींहि मन विशेष रंगणार नाहीं. 

अथात्‌ पहिल्या रक्ष विषयांतून निघाल्यावर मनाला दुसरी जागा

विशेष आनंददायी, सौकयीची व॒ अनभ्यासाची असली पाहिजे. 

ह्या दुसऱ्या. जागेंत त्याला .स्वैरदत्तीने खेळतां. बागडतां. आलें 

पाहिजे, असल्या जागाच * करमणुकी'' होत. एखाद्या महान्‌ शंक्तिवान्‌ 

मनाच्या माणसाची करमणूक ह्ाणजे प्राहेल्या इतकाच ' रुक्ष दुसरा 

विषयहि असूं शकतो. 

देश, काळ, वयमान व संस्कृतीप्रश्नाणे 
करमणुकीची विविश्रता 

एकाच प्रकारची करमणूक सवव देशीं, सव कालीं, सवव संस्कृतींत 

व सर्व वयामानीं असणें शक्य नाहीं. इंग्लंडांत ज करमणुकीचे अथवा 

मनाचें आराधन करून त्याचें स्वास्थ्य ठेवण्याचे प्रकार आहेत, तेच. 
प्रकार हिंदुस्थानांत असतीलच असें नव्हे. चंद्रगुप्ताच्या कालीं 

अस्तित्वांत असलेले, अथवा 1शिकंदर-सीझरच्या अमदानींत झालेल, 
द्रंद्युद्धाचे (६७17071611 5). प्रकार आजहि अस्तित्वांत आहेत असें 

कोण ह्मणेल ? परवां त्रावगकोरच्या राज्यांत सांपडलेल्या अत्यंत 

रानटी संस्कृंतीतल्या लोकांचे करमणुकीच प्रकार व भौतिक शास्त्रांनी 

आपली पराकाष्टा करून मिळविलेल्या उत्तम संस्कृतीतल्या लोकांचे 

करमणुकीचे प्रकार एकच का १ कधींही नव्हत. आपल्याच हाताचा 

आंगटा चुंबून स्वतःची करमणूक करून घेणारा धाकटा बाळू- व 

क्रिकेटची ब्याट फिरवीत व बॉल धुडकारवीत “हिंदुजिमखान्याकडे 
झुकत चाललेला प्रासेद्ध बॉलर वाळू- ह्यांचे करमणुकीचे प्रकार एक 
नव्हत. अथात्‌ देश, काल, संस्कृति व वयमान ह्यांत ज्या प्रकारचें 

भिन्नत्व असेल, त्याप्रमाणे करमणुकीचे प्रकार भिन्नच असणार. 

करमणुकीचे खामान्य निरूपण 

वरील विवेचनावरून हें ध्यानांत येईल कीं, शांत मनाला ज्यापासून 

समाधान, शांति व हुशारी वाटेल--तें रमेल-ती “ करमणूक.'

ही करमणूक विविध प्रकारची असते. आज ज्यापासून आपल्या 

मनाला करमणूक होत आहे त्यापासून उद्यांहि होईलच, ही कल्पना सत्य 

नव्हे. आज सन ज्या परिस्थितींत आहे त्याच परिस्थितींत तें नेहमीं असेल 

हें ग्रहीत धारेतां यांवयाचें नाहीं. मनाच्या लहरीवर करमणुकीचा 

बराच भाग अवलंबून असते. मनाच्या सुस्थितीवर शरीराचे व्यवहार 

व जीवात्म्याचे काये चाललेलें असतें; व करमणुकीच्याच पराक्रमासुळें 

मन सम व सुस्थित असतें; नाहीं तर,. मनाच्या विषम व अस्थित 

अवस्थेसुळें' सव व्यवहार केव्हांच वैकुंड-नगरीसः गेले असते! 

अथात्‌ मनाची संस्कृति ग्राम्य असेल, तर, मनाला समाधान देण्याचे 

प्रकारहि ग्राम्य असतील. मनाची संस्कृति उच्च दर्जाची असेल, तर, 

“करमणुकीचे प्रकार उच्च व नीतिमत्तेचे असतील. मनाची ओढ क्रौये- 
. कर्मांकडे असेल, मनाला खेळ प्रिय असतील, शौयाकडे मनाचें वळण 

असेल, किंवा सामान्य आरामाकडे सन धांवत असेल, तर, त्याचे 

स्वतांला करमणूक करून घेण्याचे प्रकार त्या त्या मन:स्थितीबरहुकूमच तें 

'_ ्ोधून काढील. अर्थांत करमणुकीचे प्रकारहि अनंत होतील. प्राचीनकाळीं 
अनेक प्रकार निघाले असतील व लयासहि गेले असतील. हल्लीं अनेक 

असतील, तेहि कालांतरानं नष्टददैप्रत. जाऊन त्यांच्या जागीं इतर 

दुसरे रुढ होतील. जसजसें मन उत्क्रान्त होईल तसतसे करमणुकीचे 

प्रकारहि उत्क्रान्त होतील व त्यांचें स्वरूपहि. परिणत होत जाईल. 

अगदीं प्राचीनकाळीं करमणुकीचे जे प्रकार रुढ होते, त्यांचा विचार 
केल्यास, ते हकं आपणांस अगदीं किळसवाणे, अष्लील वा अमालुष 
वाटतील. त्यांची नुसती कल्पनाहि भाीतिप्रद होईल; मग त्यांपासून 

हछलीं करमणूक होणें दूरच राहिलें. पण त्या वेळीं ते प्रकार खरोखरच 

करमणुकीच्या लायक होते; कारण, त्या वेळची जनतेची मन :स्थितिच 

तशी होती. ३

: जसजशी मनःस्थिंति बदलत गेली तसतसे करमणुकीचे प्रकारहि 
बदलत गेले. द्रेद्युद्धे खेळणे, एडक्यांच्या टकरा लावणें, एखाद्याचा 

सहज वध करणे, महंमद तघळघासारंख्यानें सहज प्रजेपैकीं ५1५० 

माणसांचे रोज आपल्या करमंणुकीखातर बळी घेणें, हे व असेच दुसरे 

प्रकार प्राचीनकाळी चालू होते. शिवाय, हिंखरपशंबरोबर झटापटी, हेहि 

मनाचें समाधान करून घेण्याचेच मार्ग होत. प्राचीनकांळीं मना- 

च्या बौधिक भागाकडे बरेंच दुलक्ष असे, त्यामुळें त्यावेळच्या करम- 

णुकींच्या प्रकारांत शक्तीचाचः विशेष भर असे. पण पुंढपुढें मनाच्या 

बौंधिक भागाकडे' लोकांचें लक्ष लागल्यामुळें करमणुकीचे बौधिक प्र- 

कारहिं अस्तित्वांत येऊ लागले. प्राचीनकाळीं करमणुकीचे माग अश्ही- 

लपणाचे असावेत; ह्याची साक्ष हदी सौम्यपणांत असलेला शिमगासण॑ 
सहज देईल. ह्लीहि अश्लील प्रकार नाहींत असें नाहीं; पण ते पूर्वीच्या 
इतके क्रीयांचे, शौयीचे किंवा अश्हील असे नाहींत. त्यांत जनसुधारणे- 
मुळें पुष्कळ उत्क्रान्ति झाली आहे. उद्याने, खेळ, गायन, वादन, नृत्य 

हे प्रकार पूर्वी होते व हछ्लींहि आहेत; तरी, त्यावेळच्या प्रकारांत व॒' 
आजच्या प्रकारांत महदतर पडलें आहे. 

परिणामाऱ्ुरोधाने विभाग 

हहला आपण ज्या मार्गांनी करमणूक करून घेतों त्याचा विचार के- 
ल्यास आपणांस दिसून येईल कीं, त्यांत पुष्कळच प्रकार आहेत. त्या 

प्रकारांच्या पारिणामाकडे, किंवा त्यापासून साध्य होणाऱ्या दुसऱ्या फाय- 
द्याकंडे, लक्ष दिल्यास कोणते विभाग पडतात तें पाहू या. कांहीं प्रकार. 

असे आहेत कीं, त्यासुळें मनाला आनंद मिळून शरीराला उत्तम ग्र- 
कारचा आराम मिळतो. हे मार्ग उघड्या हवेंतले खेळ होत. ह्या खळां- 
सुळें मनःप्रसाद हा करमणुकीचा सुंख्य फायंदा मिळतोच, पण शारी- 

रिक ख्वास्थ्यहि मिळतें. मानासिक व शारीरिक अशीं दोन्हीं कार्ये ते

करितात. कांहीं असें असतात. कीं, मनाची करमणूक करून बुद्धीला- 

हि काम देतात. त्यांच्यांमुळें बुद्धि तीत्र होते. त्या खेळांमुळें मानासैक 

व बौंधिक-देन्ही करमणुकी. साध्य होतात. कांहींच्यामुळें मेंदूला काये 

करावे लागतें व कांहीं करमणुकीच्या ' प्रकारांत “एक पंथ दो काज ' 

ह्या न्यायानें ज्ञानप्रापते व ज्ञानश्रंद्े होत असते. परस्परसंघटन, पर- 

स्परप्रेम, दळणवळण वगैरे हांच्या करमणुकीच्या प्रकारांतलीं प्रधान 

अंगें होत. पूर्वी करमणुकीच्या प्रकाराचें प्रधान अग झाूरत्व हें होतें. 

त्याची जागा वरील गोष्टींनी पतकरिली आहे. कांहीं करमणुकीचे प्रकार 
अद्यापिहि असे आहेत कां, त्यांच्यांवर अश्हीलपणाचा शिक्का खुद्याल 

मारावा. हे प्रकार खालच्या वीत आहेतच, पण विष्ट ह्यणवून घेणा- 

*-्या विशिष्ट व वरच्या वर्गातहि प्रच्छन्नरूपानें ते वास करीत आहेत. 

एकंदरांत, हछ्लींच्या करमणुकीचे स्वरूप खालीं लिहिल्याप्रमाणें आहे. 

कानाला मधुर, नेत्रांना आल्हादकारक, शरीराला स्पशेसुखद व बळ- 

कटी आणणारे, मेंदूंना पोषक, बुद्धीला वर्धक व ज्ञानदा यक, अश्डील 

मनाला अश्हील आनंद देणारें--एवंच, तें सर्वांगानें पूर्ण आहे. 

इंग्रजी व हिंदी पद्धतांचे करमणुकीचे प्रकार 

पूर्वीप!सून आपल्यांत जे करमणूक करून घेण्याचे माग आहेत 

त्यांत इंग्रजी पद्धतीचे पुष्कळ नवीन मार्ग शिरले आहेत. नवीन शिर- 
लेल्या मार्गात बौद्धिक सुधारणेचे पुष्कळ आहेत. शरीराला व्यायाम 

देणारेहि बरेच आहेत. सावंजनिकरीत्या मोठ्या जनसमूहानें : एक्दम 

करमणूक करून घेण्याचे प्रकार, , माझ्या मतें, इंग्रजीमुळेंच बहुतांशी 

आपल्यांत आलेले आहेत. पण ह्यावरून आमच्यांत पूर्वी सावजनिक 

करमणुकीचे प्रकार मुळींच नव्हते, असे मी प्रातिपादन करुं इाच्छतों 
“असें नव्हे; तरी पण हहला आपण ज्या मार्गानी आपली करमणूक

करून घेतों ते मार्ग पाहिल्यास आपणांस असें दिसून येईल कीं, हिंदी 

पोशाख चढविलेले ते इंग्रजी प्रकार होत. आपले करमणुकीचे प्रकार 

ह्यणजे हिंदी व इंग्रजी यांचें मिश्रण होय. 

प्रकारांचे वर्गीकरण 
आतांपर्यंत सामान्यत्वॅकरून विवरण झालें. ह्यापुढें आपणांत सध्यां 

रंढ असलेले करमणुकीचे प्रकार सांगून, कमश: ल्यांचें विवेचन 
करूं; व त्याकारतां आधीं पुरुषांचे करमणुकीचे प्रकार घेऊं. पुढील विवे- 
चन समजण्यासं सुलभ जावें ह्मणून प्रकारांचे वर्गीकरण वंद्य -वक्ष-पद्ध- 
तीनें खालीं मांडिती:-- 

करमणुकीचे प्रकार & 

( १ )पुरुषवर्गांचे ॥ (२) स्त्रीवर्गांचे 
| | 

(१) । ४ (01 पा (9) ॥ 
साराक्षेतांचे. मुलांच. अशिक्षितांचे. सुशिक्षित मुलांचे. अशिक्षित 

स्त्रियांचे. चियांचे. 

0 च (> 

पुरुषवगाच घ्कार:-प्रकार १ ला. 

साशिक्षितांचे वा आशिक्षितांचे करमणुकी करून घेण्याचे जे प्रकार 

आहेत, त्यांत सहज जे भाग पडतात ते वर “ परिणामानुरोधानें वि- 
भाग” ह्या सद्राखालीं सांगितले आहेत. क्रिकेट, तालीमखाने, लॅट- 
नीस, हाकी, फुट्बॉल, आव्यापाट्या, खोखो, रेसीस्‌,( शर्यती ) इत्यादि 

४). ९ _«. टश 

प्रकारच्या करमणुकीच्या मागानीं मनाला करमणूक होऊन, उत्तम प्रका- 
रचा शरीरास व्यायाम होतो; शरीराला सुस्थितपणा देणारी शद्ध व मोकळी 

हवा ल्या प्रकारांपासून मिळते. अशा प्रकारची करमणूक करून घेत-

ल्यानें, व्यवसायांमुळें उत्पन्न झालेला थकव! नाहला हेड” अर 

सुधारणा होऊन आणखी हुद्यारी येते. मुलांत वऱ्जरुणांल. हे-करसरणकीचे 

प्रकार तर विशेष रुढ असतात. इंग्लंडांत अगदीं इद्धदेखील ह्यां- 

पैकीं एखादा करमणुकीचा प्रकार रोज . करीतच असतात. खेड्यापा- 

ड्यांत लहान सुलांचे खेळ ह्यणजे आट्यापाट्या, खोखोच्या जोडीस 

लंगोरी, विटीदांडू, हे असतात. कांहीं ठिकाणीं शहरांतल्या तरुणांनाहि 

विटीदांडू बराच आवडूं लागला आहे. अशिक्षैत(खेडूत) लोकांत आट्या- 

पाव्या, तालीमखाने व कुस्त!चे अखाडे हेच मार्ग विशेष आहेत. 
सारिक्षितांपैकीं बरेच वकील, शाळामास्तर, लॉटनीससारखे करमणु- 

कीचे प्रकार अमलांत आणू लागले आहेत. क्रिकेट, लाँटनीस, वगैरेचे 

-जिमखाने हल्ली जिकडेतिकडे अस्तित्वांत येत आहेत व छव्‌स स्थापन 

होत आहेत. आपल्याकडे तालीमखाने तर पूर्वापार चाळू आहेत व 

कांहीं कांहीं प्रसिद्ध तालमी आहेत. एकंदरींत, हा करमणुकीचा प्रकार 

र जनसमूहाच्या शारीरिकसंपत्तिदष्टया अतोनात फायद्याचा आहे. ह्या 

प्रकारामुळे करमणूक करून घेणाऱ्यांचा किंवा इतरांचा-कोणाचाहि 

तोटा न होतां, उलट, करमणुकींत खार्चिलेला काळ सार्थकीं लाविला 
जात असतो. ह्या प्रकारानें मनावर कोणताहि वाईट परिणाम न होतां, 
मन सुटृढ, भक्कम, आनंदी व कार्यक्षम होतं. 

प्रकार २ रा. 
दुसऱ्याहि एका प्रकाराने मनाला करमणूक करून घेतली जाते. पत्ते, 

बिक्षिकू, पतंग, जुगार, बिलियडे, सोंगट्या, बुद्धिबळें, वगैरे ह्या प्रकारांत 
येतात. ह्या प्रकारापासून मनाला तातपुरती करमणूक होते, पण ती 

करमणूक आनंदपर्यवसायी असूं शकत नाहीं. पहिल्या प्रकारापासून 
मिळणारा शुद्ध व स्वच्छ हवेचा फायदा ह्या प्रकारापासून मिळत नाहीं. 

शरीराला तो पोषक नसून शोषकच असतो; व निरीक्षणपूवैक पाहि- 

. ल्यास तो मनालाहि पोषक नसतो. शरीराला आळस व कामांत व्यत्यय

आणणारा हा प्रकार होय. . निरनिराळ्या व्यसनांना जन्म देणारा हा र 
प्रकार आहे. खरोखर, श्रांत मनाला विश्रांति देण्यास हा प्रकार 
मदुष्य उपयोगांत आणीत नाहीं; तर, अध्गौप्रहर व रात्रंदिवस लोक 
त्याच्या मागें लागलेले असतात. कामधाम, जेवणखाणहि कित्येकांना 
ह्याच्यामुळें सुचत नाहीं. बरें, वेळ सत्कार्य लागतो ह्मणावें, तर, तसा 
हणण्यासारखा ह्यापासून फायदाहि नाहीं. उलट, सर्वतोपरी, तोटाच! 
बुद्धिबळें, सोंगट्या ह्या खेळांत कांहीं अंशीं बुद्धीचा उपयोग तरी करावा 

लागतो. बाकी, इतर खेळांत तोहि फायदा नाहीं. पत्ते, विझिक 
यांच्यामुळें तर कांहींच फायदा होत नाहीं. वेळ. निरुद्योगीपणांत जातो, 
एवढच. ह्या खेळांत मनाच्या किंवा शराराच्या कोणत्याच वक्तींना 

काम नसतें. ह्या खेळापासून आरंभ होऊन त्याचें पर्यवसान आळसात 
व व्यसनांत होतें; व शेवटीं जुगारीचा भयंकर नाद लागतो. ह्या 
व्यसनांत स॒दिक्षितहि असतात. किंबहुना, त्यांचे ह्या जुगाराकरितां 

चोरीछपीचे अड्रेहि असतात. करमणुकीच्या ह्या प्रकारांना किती 
. स्क्षेतांचां व अशिक्षितांची घरं बळी पडलीं असतील, तें एक ल्या 
परमात्म्यास ठाऊक ! त्याच प्रकारची सुधारून वाढविलेली आढ्रति- 
घोडयाच्या शयेती ऊर्फ राजरोस चालत असलेला जुगार, ही होय. 
ह्या करमशुकांच्या प्रकाराने कोणताहि फायदा तर होणे दाक्‍्य नाहींच; 
पण उलट, उद्योगानें मिळविलेले पैसे व्यथे दवडण्याचें मात्र तें एक साध- 
न आहे. हा मोठमोठ्या श्रीमंत लोकांचा करमणुकीचा प्रकार होय. ह्याक- 
रितां रेल्वेना स्पेशल गाडया काढाव्या लागतात. अशिक्षितांचा जुगार - 
पत्ते, गोव्या व॒ काजूच्या वियांवरहि बसलेला असतो. लहान मुले 

गोल्या, काजू. खेळून स्वतःची करमणूक कारेतात व कांही अंशीं 
लहानांना लहानपर्णी ती फायद्याची असते. पतंगाचा नाद तर-लहान- 
मोठे, सिक्षित-सर्वांनाच असलेला हष्टीस पडतो. पतंगानेंसुद्धां 

एवढा फायदा नसतो, व तो वेळ चांगल्या कामीं लाविला असें होत

नाहीं; पण शरीराला मोकळी च मिळते एवढें.साच रेप र विलियड 
हासुद्धा सोंगव्या-पटासारखा घरांतलाचःखेळ ऑड... अहः” ” 

प्रकार २े रा. 

करमणूक करून घेण्याचा आणखी एक प्रकार आहे; व त्यांत 

गायनवादनाचे कब, नाटकें, तमासे, जलसे, वादविवादाचे कब, रजेतल्या 

सफरी, शाळांचीं व कॉलेजांचीं संमेलने, वार्षिक भेळे, भजनं, मेज- 

वान्या, सिनेमाटोग्राफ, इत्यादि गोष्टींचा समावेश होतो. ह्या प्रकारांत 

विशेष हा आहे कीं, फार मोठ्या जनसमूहाची एकदम करमणूक होते. 

_ वरील गोष्टीमुळे एकमेकांचे दळणवळण वाढतें व॒ करमणुकीबरोबर 

. आणखी इतर पुष्कळ गोष्टी साधल्या जातात. वशल दोन्ही प्रकार व्याक्ति- 

हाः करमणूक करून घेण्याच्या प्रकारांत येतात व हा प्रकार सावेजनिक- 

रोत्या करमणूक करून घेण्याचा होय, असें सहज ह्मणतां येईल. गायन- 

वादनाच्या छबांमुळें मनाला उत्तम प्रकारची करमणूक होऊन, शिवाय, 

गायन व वादन ह्या कलाहिं अवगत होतात. एखाद्या विशिष्ट प्रसंगीं 

घरींदेखील कांह्दी लोक नायकणीच्याकडून किंवा गवयाकडून गायन 

करवून, आपली व आपल्या मित्रमंडळीची करमणूक करून घेतात. 

लग्नसमारंभ किंवा इतर कोणत्याहि समारंभानंतर मनोरॅ॑जन करण्याचा 

वरील रीतीचा प्रघात आहे. घरीं स्वतःहि गायनवादनाच साहित्य 

जमवून लोक स्वतःची करमणूक करात असतात गायनादिकापासून 

मन चांगल्या स्थितींत राहतें; मनाचें दुमुखलेपण नाहींसें होतें. नाटका- 
पासूर्नाह मनाची करमणूक होते. करमणूक होऊन, शिवाय, जगाचें 

चित्र व रोजचे व्यवहार त्यामुळें डोळ्यांसमोर मूर्तिमंत दिसत अस-. 

तात. चांगल्यावाईटाची निवड करण्यास नाटक हा उत्तम धडा आहे. 

पण नाटकाचा अतिरेक ह्मणजे नाशाचा मार्ग, असें खुद्याल ह्यणावें. 

नाटकापासून रोजच कोणी करमणूक करून घेऊं पाहील, त्यानें त्या

._ ्रकारांपासून सुळींचे दूर असावें, हें बरें. नाटकें, कादंबऱ्या, प्रहसनें व 

* इतर पुस्तकें वाचून स्वतःची करमणूक करून घेतां येते. वाचन हें 
व्यक्तिशः करमणुकीचें मोठेंच साधन होय. तमासे, जलसे वगैरे रीतीनें 

- अशिक्षेत व खालच्या दर्जाचे लोक करमणूक करून घेत असतात. ह्या 

सनोरंजनांत पुष्कळदा सुशिक्षेतहि आढळतात. हे प्रकार स्तुत्य नव्ह- 

त. त्यांनीं मनाला करमणूक तर विशेष होत नसतेच, पण मन. मात्र 

अनीतींकडे व अश्हीलपणाकडे वाहवूं लागतें. कित्येक वेळां सुशिक्षित व 

वरच्या दर्जाचे लोकहि रात्रीच्या रात्री घालवून दौलतजादा करितांना व 

नाच्या पोऱ्याला जवळ घेऊन शेकडे रुपयांचा फन्ना उडवितांना पाहून 

ह्या करमणुकींच्या प्रकारांचा किळस येतो! पत्ते, नाटकें. वगैरेचा अतिरेक 

जसा मनोरंजनाच्या सदरांतून निघून सर्वस्वी नाशकारक होतो, तसा” 

तमासे, जलशादिकांचा अतिरेक सर्वस्वाची फार हानि करितो; इतकेंच 
नव्हे, पण ह्यांचा साधारण संबंधसुद्धां महा हानिकारक होय. पण *- : 

तो एक मनोरंजनाचा मार्ग आहे, हें खास. दिवाळीसारख्या सणाच्या 

वेळीं जश्ली साखिकपणानें ४1६ [देवस करमणूक व मनोरंजन करून 
घेण्याची आपली पद्धत असते, तशीच शिमग्यासारख्या सणाच्या वेळीं 
एकंदर अश्हीलपणाला सुक्तद्वार करून, अंगाला शेण-माती--र्‌ंग 

चोपडून, तामसी वृत्तीने. ४६ दिवस करमणूक करून घेण्याची पूर्वापार 

गलिच्छ पडत आपल्यात आहे! नुकूतेंच माझ्या वाचण्यांत आलें कीं, 
इंग्लंडांत एका गांवीं त्यांच्या एका शिमग्यासारख्या सणाच्या दिवशी 

तरुणमंडळी, कन चुकी वितली वाटेतून जाणाऱ्या प्रत्येक खत्रीचा, कुमा- 

क. अकार खरेच; पण हे स ह ठर गतीचे , अतएव राक्षसी वृत्तीचे, 
अर्थात्‌ अनी होत. ह्मणून ते अगदीं त्याज्य समजावे. अश्या 
प्रकारची करमणूक ज्या दिवशी जगांतून नाहींशी होईल तो. सुदिन 

खराच. पण तो सुदिन खात्रीने उगवेलच, हें मात्र सर मव्हेका पारी)

पड ८-१ 
तामसी त्ते जगांत कोठेंना कोठें आसत वांत असशारच असणार. - > टी 

वादविवादाचे कब, सफरी, संमेलने हे ननरसाविकपण विट” 
ह्या प्रकारांनी होणारें मनोरंजन सात्विक प्रकारचे होऊन, त्यामुळें 

दुसरेहि अनेक लाभ होतील. ज्ञानप्रापते हा मोठा लाभ ह्या करणुकी- 

पासून होतो. त्रासदायक झालेले तास, वादविवादाच्या छबांत, आपल्या 
उ मित्रांच्या सहवासांत व वादविवादांत, आनंदांत जातात. करमणूक 

होऊन निरानेराळ्या विषयांचे ज्ञान होतें तें निराळेंच. ह्या प्रकारासुळे 

वेळ व्यर्थ असा मुळींच जात नाहीं. एका महान्‌ विद्वानाची मनोरंजन 

करून घेण्याची पद्धत “विषयाची पालट ' एवढीच होती. तशीच 

ही पालटच होय. शिवाय, परस्परप्रेमहि त्या प्रकारांत साधितां येतें. 

चत्ते, विकषिकू वगैरे प्रकारांच्या वेळीं परस्पर वितुष्ट मात्र पडत असतें. 
एक लेखक ह्यणतो:-.48 ००0 (१11९ ! 1६ 15 89 बवाणा17व9]6 

आहे. शरीर व मन ह्या दोहोंनाहि त्यामुळें हुशारी मिळते. निरनि- 
राळ्या जागीं एकानें व पुष्कळदां अनेकांनी प्रवास करणें हें मनोरं- 

जनाचें फारच उत्तम साधन होय. कॉलेजांतले किंवा शाळांतले विद्यार्थी 

आणि शिक्षक अशा सफरीवर जात असतात. इतर लोकहि, लेणीं 

किंवा प्राशेद्ध ऐतिह्यासेक स्थले, किल्ले वगैरे पाहण्यास जातात. ह्या 

प्रकारामुळें, व्यवसायांमुळें त्रासलेल्या मनाचें रंजन फारच उत्तम तर्‍हेनें 

होतें; अनेक प्रकारची माहिती मिळते; निरनिराळे देश, वेष पहावयास 
सांपडतात; अनुभव येतो; अशा सफशनंतर मन व शरार अगदीं ताजे- 

तवानें, प्रफुल्ल व नव्या उमेदीचें बनते; निरनिराळ्या देशांच्या हवापा- 
ण्यामुळं शरीरावर चांगलाच परिणाम होतो; जगाबरोबर कसें वागावें व 
जग ह्यणजे काय, हेंहि नीट कळतें; व॒ दळणवळण वाढतें. कांहीं 
लोकांनीं मिळून हा मार्ग नेहमीं अमलांत आणिल्यास ती फार उत्कृष्ट 
प्रकारची करमणूक होईल. शाळांची, कॉलेजांचीं व इतर छबांचीं

किंवा समाजांची संमेलनें वर्षांनें किंवा अशाच कांही ठराविक सुदतीनें 

* भरत असतात. त्यावेळी मनाला निराळी दिशा सिळाल्यासुळें, वा स्वैर- 

संचार करण्यास मिळाल्यासुळे, तें आनंदांत॑ असतें; नेहमीच्या कष्टतर व 

एकच्याएकच मार्गक्रमणामुळें त्याच्यांत अलेला कमीपणा भरून निघते. 
सामाजिक उन्नति व विश्वबंधुत्व वाढविण्यास हे प्रकार मोठेच फाय- 

द्याचे होत. वषानंतर किंवा अशाच ठराविक सुदतीनंतर संमेलनादिका- 
पासून प्राप्त होणारा स्वैरसंचाराचा आनंद एक मनासच ठाऊक. हे 

प्रकार नित्य करमणुकीचे नव्हत; तर, नतिक करमणुकीचे ह्मणजे 

प्रसंगविशेषाचे होत. वार्षिक मेळे, मेजवान्या हेसुद्धां सुदताचेच प्र- 
कार होतं. ह्या करमणुकीच्या प्रकारांना सुदृत व जनसमूह ह्यांची 

जरूर असते. अशिक्षितजनसमूह भजनें वगैरे करितात, त्यांतसुद्धाँ 

सुख्य मुद्दा करमणुकीचाच असतो. त्यांच्या भजनांतील भक्ति पांर 
पळालेली असते. गायनाचा छानशोकीपणाच मात्र त्यांत उरलेला 

असतो. वरील विवेचनांत एवढं दिसून येईल कीं, कांहीं मागे निल्यंशः 
करमणुकीचे आहेत; कांद्दी ठराविक सुदतीचे आहेत व त्याप्रमाणे त्यांचे 

फायदेतोटे निरनिराळे व विविध आहेत; कांही मार्ग व्यक्तिशः मनोरं-' 

जनाचे आहेत, व कांही! सहकाश रीतीनें मनोरंजन करून घेण्याचे 

आहेत. व्यक्तिशः मनोरंजनांत एका व्यक्तीच्या मनाचें आराधन होतें, 

तर, संहकारीत्वांत व्य्ताचें आराधन होऊन अनेकांचेहि होतें, व त्या- 
मुळें समाजासहि फार मोठा फायदा होतो. 

प्रकार ४ था. 

आणखी एका तऱ्हेने लोक मनोरंजन करीत असतात. त्या मनोरंल- . 
नाच्या मार्गविशेषांत . खालच्या वर्गांतील लोकांचा विशेष भर असतो. 
अफू, गांजा, चरस, विडी, दारू व बाहेरख्यालीपणा वगैरे प्रकार आरा- 

धन करणाऱ्या त्या त्या भक्तांची करमणूक क्षणैक करितात; पण हे



(१५) 

प्रकार “व्यसन ह्या सदराखालीं येतात. करमणुकीकरितां ह्मणून 

आरंभीं हे प्रकार लोकांत शिरतात; पण पुढेपुढें ते बळावत जाऊन 

त्या ठिकाणीं कायमचे बिऱ्हाड: करून बसतात. ह्या प्रकारांनी त्या 

भक्तांच्या इश्रतीची राखरांगोळी केलेली असते. जसे हे व्यक्तिशः अम- 

लांत आणिलेले असतात, त्याप्रमाणें ह्या व्यसनी मंडळीचे अड्डेहि अस- 

तात. हे अड्डे विशेषतः: बैरागी, 'तडीतापडी ह्या लोकांचे देवळांत किंवा 
फिरते दृष्टीस पडतात. विडी ही तर सामान्यत्वेंकरून करमणूक करून 

घेण्याचे साधनं ठरलेली आहे. लहानांपासून थोरापर्यंत ती एक मह- 

त्वाचें सहज खेळणें झाली आहे. दारू हासुद्धां तितकीच सववत्र पसरलेली 

आहे. कामगार लोकांचा विडीमुळे कामाचा थकवा थोडा वेळ नाहींसा 

होतो, असा, त्यांच्या समजुतीप्रमाणे, हा एक फायदा आहे; परंतु 
दारूसुळें तसा फायदा नसतांनाहि ती फारच बोकाळली आहे. बाहेर- 

. ख्यालीपणाहि तितकाच अमलांत आलेला आहे. कांही श्रीमंत व 

सुशिक्षेत लोकांतहि “टी-कृब' ह्या नांवाखाली वशल प्रकार रुढ झालेले 
*आढळतात. त्यावेळीं मात्र मनाच्या ह्या ठेवणेचं आश्चवये वाटतें ! 
त्यांच्या त्या मनाराधनेच्या प्रकारांत वशल सव व्यसन प्रामुख्यानें 

वावरत. असतात. असल्या एखाद्या “क्लब' मध्यें गेल्यास, त्यांची ओळख 

नसलेल्या मलुष्याची स्थिति अगदीं चमत्कारिक होते. त्या कबांतलें 

मुख्य मनाराधनेचं साधन “जॉनहेग' ची अस्सल दारू-व वेळाप्रसंगीं 
नायकीणींचे नाच, त्यांच्या बैठकी--हीं चालू. असतात. करमणूक 

._ . क्ररून घेण्याच्या ह्या अश्हील प्रकारांपासून किती लोकांच्या शरीराचे, 

आयुष्याचे व कुटुंबाचे धिंडवडे निघत असतात, तें एका स्वसाक्षी 
परमसेश्वरालाच ठाऊक! ह्या अश्हील प्रकारांपासून शेवटीं मनाचें आरा- 
धन न होतां, अधोगति हाच त्याचा शेवट!! एकंदरींत, मनाचा थकवा 

नाहींसा करण्याला, मन प्रेमी बनविण्याला व मनाची खचच झालेली

शक्ति पुन्हां मिळविण्याला करमणुकीचे एकंदर प्रकार निरानेराळ्या 

स्थितिप्रमाणे आवश्यक आहेत. 

करमणुकीपासून सामान्यत्वे फायदे व तोटे . 
पहिल्या प्रकारांत सांगितलेले प्रकार शरीराला, मनाला-दोहोंना 

फायदेशीर आहेत. त्या प्रकारांचा अतिरेक होण्याचा फारसा संभव नस- 

ल्यासुळें त्यापासून विशेष तोटा होण्याचा संभव नाहीं. पहिल्या 

प्रकारांत शरीराला व मनाला जितक्या प्रमाणांत फायदा होतो, तितक्‍या 
प्रमाणांत बुद्धीलाहि होतो; पण, दुसऱ्या प्रकारांत नुसत्या बुद्धीलाच 
काय तो थोडासा फायदा होतो. मनाचें रंजन होण्यापलींकडे त्यासुळें 
विशेष फायदा होत नाहीं. मात्र त्याचा अतिरेक झाल्यास वेळाचा व 

वैशाचा व्यर्थ नाश होण्याचा संभव असतो व नेहमीं तसाच प्रकार < 
घडतो. तिसऱ्या प्रकारामुळे ज्ञानप्राप्ति, महत्वाची माहिती, परस्पर 
दळणवळण व प्रेम इत्यादि फायदे होण्याचा प्रसंग असतो; व त्यांचा 

अतिरेक होण्याचा मुळींच संभव नाहीं; अर्थात्‌ तोटे मुळींच होत - 
नाहीत. मात्र तमासे, नाटकें इत्यादिकाच्या अतिरेकापासून तोटे हो- 
ण्याचाच संभव आहे. एकंदरींत, मनोरंजन होऊन आयुष्यांतले मोठमोठे 

घडे शिकण्याची संथि ह्या प्रकारापासून मिळते. चवथा प्रकार चुस- 

त्या तोट्यांनींच व्यावृत्त असल्यासुळें सुळींच त्याज्य होय. पांचव्या 

प्रकारामुळें करमणूक होऊन न्ञानदृद्धीसहि मदत होते. लहान पिढीच 
मोठी व्हावयाची असते; अर्थात्‌ लहानपणी जें बीजारोपण होईल तेंच 
खरें. ह्मणून, खळाविषयीं ड्यूक ऑफ्‌ वेलिंगटन्‌ काय ह्मणतात तें खालीं 

देऊन, खीसमाजाच्या मनोरंजनाच्या प्रकारांकडे वळता. '*“ 0८6 

आणखी एक प्रकार . 

हछ्लीं आमच्यांत करमणूक करून घेण्याचा एक प्रकार फारच जो- 

रांत आहे. तो प्रकार लहानांत वा मोठ्यांत, तरुणांत वा इृद्धांत, सु- 

शिक्षेतांत वा अशिक्षितांत, श्रीमंतांत वा गरिबांत, ख्रियांत वा पुरु- 

- ब्रांत-सरसहा झाडून सर्वांत-दृष्टोत्पत्तीस येतो. कोठेंहि पहा-घरांत, दा- 

रांत, रस्त्यांत, स्टेशनांत, बाजारांत, पाणी भरतांना विहिरीवरसद्धां, गप्पा 

व गोष्टी ऐकूं यावयाच्याच. दोन माणसें एकत्र झालीं कीं, झालें त्यांचें 

आपापल्या योग्यते प्रमाणें गाडें सुरु. त्या गप्पांत विशेष तथ्य नसावया- 

चें; पण त्यासुळें मनाला विलक्षण प्रकारची करमणूक होते व समाधान 

आप्त होतें. हे करमणुकीचें साधन इतकें सोपें आहे कीं, त्याला कोण- 

त्याहि प्रकारची सामुग्री लागत नाहीं. अगदीं अनोळखी मल्ुष्य कां 

होईनात ! ते दोघे एकत्र कांहीं वेळ राहिले कीं, झालीच सुरुवात. करम- 
, शुक्कीच्या दुसऱ्या सरव उपायांच्या अभावीं हा उपाय फारच उत्तम. त्या- 

पासून कांहीं विशेष तोटा नाहीं- मात्र सामान्य रीतीची इतरांची निंदा 
वा स्तुति इतकें मात्र ह्या प्रकारांत अंतर्भूत आहे. ह्या प्रकाराइतकाच 
सामान्य व ह्यालाच अलुषंगून असणारा दुसरा प्रकार ह्यटला ह्मणजे फेर- 

फटक्यास जाणें हा होय. प्रत्येक शहरांतून बाहेर हवेवर जाणाऱ्या 
लहानथोरांकडे पाहिल्यास, आपल्याला वरील प्रकाराच्या करमणुकींची' 

योग्य अटकळ होईल. सुंबईस ब्याक्‌बेकडे, पुण्यास पययंतीकडे किंवा 

'_  न्तराशेगाकडे, तरुणांचे वा इद्वांचे गप्पा करीत आनंदांत चाललेले भेळे 
अवलोकन करावे. ब्याकूबेवर एखादी संध्याकाळ घालाविणाऱ्याला तिकडे 

आनंदाची किती लूट चाललेली असते तें दिसून येईल. लहान मुलांचे 
थवे आनंदानें रेतीवर बागडत आहेत; पाण्यांत धांव घेत आहेत; तरुणांचे 

मेळे आपल्या संवगड्यांचीं वतुळें करून आनंदांत गप्पा करीत हंसत- 
खिदळत आहेत; एखाद दुसरे बद्ध, पोक्त ग्हस्थ एखाद्या विषयावर

बोलत बोलत शतपावली करीत आहेत; कांहीं त्या एकंदर गंभीर दे- 

खाव्याचे मनन करीत आहेत; कातिएक प्रणयी युवयुवती हातांत हात 

घाळून आनंदानें प्रेमाच्या गुजगोष्टी करीत आहेत; एकंदरंत, मनाला 

. उल्हासित करण्याला व थकवा नाहींसा करण्याला अशा जागा व असें 
फिरणें फारच उपयुक्त होय. अनेक वेषांच्या व जातींच्या स्तरि- 
याहि त्या प्रकारांत भाग घेण्यास तिकडे आलेल्या व आनंदानें हवेचा 
उपभोग धेत असलेल्या दिसतात. 

स्त्रियांचे करमणुकीचे प्रकार 
स्त्रियांचे मनोरंजन करून घेण्याचे प्रकार बहुतेक धरांतलळे 

(100001) असतात; कारण, आमचा खतरीवर्ग अद्यापपर्यंत पुरुषांसारखे 
बाहेरचे ( ७0(-॥001) करमणुकीचे प्रकार आस्तत्वांत आणण्याइतर्का 

निर्भीड झाला नाहीं. हद्दी पुष्कळ शिकलेल्या स्रिया पुरुष-समाजांत मि- 
सळलेल्या असतात. पण पुरुषांच्या करमणुकीच्या प्रकारांत मिसळ- 
ण्याइतकें, अथवा तसे प्रकार स्वतः अमलांत आणण्याइतकें, अम्रदुत्व 

त्यांनीं आपल्या अंगीं आणिलें नाहीं. ह्मणून त्यांचे पूर्वीपासून करमणूक 
करून घेण्याचे माग आजहि बहुतांशीं तेच आहेत. परिस्थितीचा 
विद्येष परिणाम त्यांच्या खेळांवर झालेला नाहीं. सुशिक्षित ख्रियांतहि 
तसा कांहीं प्रकार घडून आलेला नजरेस येत नाहीं. आमच्या भगिनी 

ज्या सात्विक प्रकारांनी आपलें मनोरंजन करीत असत, त्याच सात्विक 
प्रकारांनीं आजहि त्या आपलं मनोरंजन करून घेतात. 

खामान्य विवरण 

आमच्या शिकलेल्या भागेनी व न शिकलेल्या विद्वानांच्या पत्न्या, शुद्ध 
हवेवर फिरण्याचा मार्ग पुष्कळच अंशीं पसंत करूं लागल्या आहेत. 
तरुण सुलीहि ब्याक्‌बेसारख्या ठिकाणीं, किंवा एखाद्या बागेकडे 
( ४०7८71 ) जाताना आढळतात. तरुण मुलींचा तो घोळका पाटून 
व त्यांच्या आनंदांत चाललेल्या गप्पागोष्टी ऐकून कोणाच्या मनाला



(१९) 

कौठुकच वाटेल!त्या पद्धतीनें सुलींची चांगली करमणूक होते; त्यांना शुद्ध 

हवेचा व उजेडाचा फायदा मिळून त्यांच्या शरीरप्रकृतीवराहि चांगला 

परिणास होतो. आपापल्या मैत्रिणी: भेटल्यासुळें त्यांना विशष आनंद 

होत असला पाहिजे. पण स्त्रियांच्या फिरावयास जावयाच्या जागा, 

पुरुषांच्या फिरावयास जाण्याच्या जागांहून निराळ्या असल्यास, मला 

वाटतें, स्त्रिया जास्त स्वच्छंदानं वागावयास-हंसण्याखिदळण्यास- 
त्यांच्या मनोवृत्तींना सवैरपणाने विहार करावयास-मिळेल; व पुरुषांच्या 

दृष्टीसमोर असल्यासुळें उत्पन्न झालेला संकोच नाहींसा होऊन स्वतं- 

त्रतेचा सुखास्वाद चाखावयास मिळेल. ह्या प्रकारापासून स्रियांच्या 
अगा भलताच निभीडपणा येतो असें कांहीं म्हणतात, व त्यांत अगदींच 
तथ्य नाहीं असें म्हणवत नाहीं. अशा प्रकारापासून कदाचित्‌ अनिष्ट 

प्रकार घडण्याचा संभव आहे; पण त्या प्रकारापासून [्लियांच्या मनावर 

व शरशारावर इष्ट परिणाम घडण्याचाहि तसाच संभव आहे. 

सुलींच्या शाळांचींही संमेलनें हह्ली भरली जात असतात. महिला- 
परिषदांसारख्या परिषदाहि स्त्रिया चालवितात. अशा रीतीनें आपल्या 

घरकुलांतून बाहेर पडून मनाचा संकोंचितपणा नाहींसा करितात. 

त्यासुळें त्यांचीं मनें नेहमीं सुप्रसन्न असतात. अशा प्रकारापासून 

. ' मनाला,- शरीराला जो: फायदा व्हावयाचा तो पूर्णपणें होतो. मात्र 
चियांच्या ह्या स्वतःची करमणूक करून घेण्याच्या प्रकारांचा अतिरेक, 

बॉलसारख्या व ह्याच धतीवर दुसर एखादें गोंडस नांव असलेल्या 

मनोरंजनाच्या प्रकारांत न होवो म्हणज झालें. फार पुढें गेलेल्या 
कांही स्रियांच्या हिंडण्याफिरण्याच्या प्रकारांचा संसर्ग इतर खरियांना 
व तरुणींना न लागावा, पुरुषांच्या कपटाचरणांत द्या फसल्या जाऊं 

नयेत, एवढी खबरदारी घेतल्यास वरील रीतीने, खुलया मार्गानें, 
ख्रियांनीं आपल्या मनाची करमणूक करून घेतल्यास आनिष्ट नाहीं. 

शरीराला व्यायाम देणारे प्रकार स्त्रियांसध्ये ज्याप्रमाणें ग्रीसमध्ये 

पूर्वी होते, जपानांत हल्ली आहेत, त्याप्रकारचे व्यायाम आमच्या स्रि-

यांत नाहींत हें खरें; परंतु पूर्वी ते बरेच रुढ होतेअसें [देसतें. पुष्कळ 
स्रिया पौरांणिककाली युद्धकला, सारथ्य शिकलेल्या होत्या. ऐतिहासिक- 

कालींहि रणांगणांत अश्वविद्या, शस्तरविद्या इत्यादि पौरुषेय विद्यांतं 

र॒जपूत-रमणी, महाराष्ट्रीय-बाला आपलें नैपुण्य, व योग्यता दाखवीत. 

दामोदरगुरूच्या कालींहि कुस्तींत प्राविण्य मिळावेलेली एक खत्री गांवो- 
गांव विजय मिळवीत फिरत होती, अशी एक आख्यायिका ऐकूं येते. 

पण हल्लीं मात्र तशा प्रकारचे करमणुकीचे प्रकार आपणांत रुढ नाहींत. 

स्त्रियांत वरील जातीचे करमणुकीचे प्रकार प्रचालेत नाहींत; परंतु 

आमच्या सुलींत मात्र तसले प्रकार आहेत. फुगड्या, सुटसिट, पिंगा, 

क्षिम्मा वगैरे प्रकारांपासून मुलींच्या शरीरावर चांगला परिणाम होतो. 

सारीपाट, झेलखडे, बाहुल्यांचा संसार इत्यादि प्रकारापासून चांगलीच * 

करमणूक होते. बाहुल्यांची लग्नें वगरे खळ पाहतांना त्यांना पाहणा- 
ऱ्यांस मुलींच्या अंगच्या अनुकरणशक्तीचे कौतुक करावेंच लागतें. 
बाहुल्यांच्या संसाराच्या खेळांत त्यांच्या पुढील आयुष्याचें पडलेले 

प्रतिबिंब सुरेख दिसतें. स्रियांनी करमणूक करून घेण्याचा सुख्य मार्ग 
ह्मणजे कामधाम आटोपल्यावर, फावल्यावेळीं, गोष्टी करीत बसणें हा 

होय. दुपारच्या वेळीं चार शेजारिणी गोष्टी करीत एकत्र सांपडावयाच्याच. 

त्यांत तथ्य “मासोळ्या असल्या कधीं घडविल्या बाई हुबेहूब या १” 
या नसुन्याचेंच असावयाचे. दोनप्रहरानंतर पुराणाला जाणें म्हणजे 

। करमणूकच होय. वरच्या वर्गातल्या व खालच्या वगगातल्या-स्व बायां- 

ना करमणूक करून घेण्याचा वरील, प्रकार सामान्य होय. कांही छुशि- ”. 

क्षित ख्रिया आपला वेळ वाचनांतहि घालावेतात. मागे एका ठिकाणीं 

सांगितल्याप्रमाणें स्रियांची करमणूक ज्ञानवर्घकहि असते. प 

मंगळागौरी, वसंतपूजनें, हळदीकुंकु वगेरे प्रकार करमणुकीचेच होत. 
पुरुषांना संमेलनादिकांपासून जो फायदा होतो, त्याच प्रकारचा फायदा 
स्रियांना वरील प्रकारांपासून होतो. स्वच्छ हवा, मनाची रोजच्या

बंदिवासांतून सुटका, परस्पर ओळख, प्रेमग्ड्धि इत्यादि फायदे त्यांना 
होतात. वसंतक्ंतंतले हे प्रकार पाहिले ह्मणजे पुरुषांप्रमाणें ख्रियांचची 

योग्य. ती सोय करणाऱ्या आसःच्या समाजाबद्दल फार आनंद 'ब्राटतो. 
ह्या दिवसांत आपल्या बचड्यांना बरोबर घेऊन, शक्‍य त्या रीतीचा 
उत्तम शुंगार करून, आपल्या शेजारिणी पाजारिणी व मैत्रिणींसह आने- 
दाने बोलत व एकमेकींची विचारपूस करीत, एकमेकाकडे हळदीक्कंक- 

वाला लगबगीनें जातांना आमच्या भगिनींना पाहिलें ह्मणजे स्वर्गातील 

खरी-साम्राज्य येथें अवतरलें आहे असे वाटतें; व॒ आमच्या स्रियांच्या 
बंदिवासाचें वेळींअवेळीं तुणतुर्णें वाजविणारांची कींव येते ! 

. पुष्कळ सुदिक्षित ख्रिया आपला अमोल्य वेळ चांगल्या कामीं 
र्छावेतात, असेंहि आपणांस आढळून येईल. 'फावल्या वेळीं कशीदा 

काढणें, रुमाल विणणे, वगैरे कलाकुसरीची कामें. करून त्या आपल्या 
करमणुकीच्या वेळेचें योग्य चीज करितात. त्यांचा हा धडा इतर 

भगिनींनीं गिरविल्यास, मनाची करमणूक होऊन, लोकानिंदेंत निरथैक ' 
खर्ची पडणारा वेळ सत्कायी लाविला असें होईल. 

उपसंहार 

असो. करमणुकीच्या प्रकारांचे निरनिराळे वणेन न करितां चुसता 

नामनिर्देश करूनच एकंदरींत भागाविलें आहे. कारण, प्रत्येक प्रकाराचे 
वर्णन निरनिराळें करणें ह्मणजे तो एक अति विस्तृत निबंध होणार; 
आणि आपणांजवळ स्थलाचा व कालाचा अभाव. तशांत, निबंधाची 

 ..एखादीहिं बाजू उगीच सुटली जाऊं नये, व तो सर्वांगाने. पूर्ण व्हावा, 
ही तर इच्छा. तेव्हां, सामान्यत्वेंकरून ऊहापोह व युणावगुणवर्णन करणें 

भाग पडलें आहे. ह्याबद्दल सज्जनव्‌ृंद क्षमाच करितील. आपल्या 
आयुष्यांतलीं जीं कांहीं प्रधान अंगें आहेत, त्यांपैकीं करमणूक हें एक 

आहे. अर्थात्‌ एखाद्या महत्वाच्या विषयाइतकेंच त्याचेंहि महत्व आहे.



(२२) 

निबंधाचा हा विषय वाचल्याबरोंबर किल्येकांना असें वाटलें असेल कां, 

चांगलें ज्ञानवर्धक, बुद्धिवधैक विषय सोडून हा कसला विषय .निवं- 

धाकरितां दिला १ पण ज्याप्रमाणें मचुष्याच्या आयुष्यांतल्या तेजस्वी 

- भागाइतंकाच--उसेदीच्या 'तारुण्याइतकाच--बालपणचा भाग . मह- 

त्वाचा आहे; किंबहुना, लहानपण आहे ह्मणूनच तारुण्य, तसच कर- 

मणुकी'चें महत्व, मनुष्याच्या आयुष्यक्रमांत आहे. असो. माझे ' हे 
वेडेवांकडे दोन शब्द गोड करून घेतले त्याबद्दल मी आपला फार 

आभारी आहें! शेवटीं, त्यां जगच्चालकाचें चिंतन करीत आपणां 
सर्वांची प्रेमपूर्वक मी रजा घेतों. रः 102 / 

ः 35 शांतिः! शांतिः !! शांतिः !!! . * 

* ग न नी बा 
” 5225 19: ५ म्शेझ हालय २5 ४ 

ठी शा च टे म. 2 ४7 ग 
ब ४ (- 1: .<0% > ह 4... र 
॥ न रां च न क 

उ अ 
। 1 शह र्‌ 4: क शर 

| प कि न ४ पा च 
। ७. के चि २» क ग 

प झे तासा भे



गजानन आणि दत्तात्रय, उ 

' मुंबरा येथील इमारतोच्या रेतीचे व्यापारी, 

0) आणि प 

.. ज्ञी. आय. पी. रेलवेचे कॉन्ट्याक्टसं. 

आमच्यांकडे मुंबरा येथील उत्तम प्रकारची रेती मिळते. न 

_ दर माफक. ल 

भास्कर मलीक आणि कंपनी, 
डो,खांडकी, डबर-कोपीलं, लादी: पाणथरा, हेदर, बाउंडरी वगेरे 

इमारतीला लागणाऱ्या दगडांचे व्यापारी. 1 
भे. टे म ६५४, 4 

आमच्या कल्याण येथील खाणीत इमारतींना चा हरण्क 

तऱ्हेचा उत्तम दगड निघतो. उ 

1) दर माफक. 

र पत्ताः--घर ने. '७१,--१ली खुतार गल्ली; 

र गिरगांव, सुंबई. ”

२ 8 स क 
कीच्या छी व ळ्या 

(पौराणिक नाटक)... 
ह. र क सुंबापुरवासी श्रीगुरुदत्तप्रासादिक नाटक मंडळीस. 

कांहीं अटींवर ' (ंगभूमीवरील प्रयोगाकरितां देण्याचें सध्यां ठरविलें आहे. ] 

आ क दोदर--सुंबई, नं. १४. 

